ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ 15-Ի №437-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

Ներկա իրավիճակը և առկա խնդիրները

1. ՀՀ կառավարության 2010թ ապրիլի 15-ի «ՀՀ ազգային անվտանգության ռազմավարության ապահովմանն ուղղված` ՀՀ արտակարգ իրավիճակների նախարարության գործունեության ծրագիրը և միջոցառումների ցանկը հաստատելու մասին» №437-Ն որոշման (այսուհետ` Որոշում) 2-րդ հավելվածով նախատեսված միջոցառումների իրականացման ուղղությամբ ՀՀ արտակարգ իրավիճակների նախարարության կողմից կատարվել են հետևյալ աշխատանքները, որոնց ընթացքում առաջացել են հետևյալ խնդիրները`

1) 1-ին կետ` «Բնակչության պաշտպանության միասնական համակարգի ձևավորում և հետագա զարգացման ապահովում»:
Նախատեսվող միջոցառման հիմնադրույթներն ապահովելու նպատակով սահմանված ժամկետում (2011թ.) մշակվել է «Արտակարգ իրավիճակներում բնակչության պաշտպանության կարգը հաստատելու մասին» ՀՀ կառավարության որոշման նախագիծ, որը սահմանված կարգով ներկայացվել է ՀՀ կառավարության քննարկմանը:

Նախագծի վերաբերյալ սկզբունքային առարկություններ են ներկայացրել ՀՀ արդարադատության, ՀՀ ֆինանսների և ՀՀ տարածքային կառավարման նախարարությունները, որոնք առաջարկել են արտակարգ իրավիճակներում բնակչության պաշտպանության համակարգի գործունեության կազմակերպման գործընթացները ամրագրել օրենքով:

ՀՀ վարչապետի 09.11.2011թ №02/16.2/18188-11 հանձնարարականով առաջարկվել է քննության առնել նախագիծը ՀՀ աղետների ռիսկերի նվազեցման ազգային ռազմավարության իրականացման գործողությունների ծրագրով (ՀՀ կառավարության կողմից հավանություն է ստացել 2012թ մարտի 7-ի №281-Ն որոշմամբ) նախատեսված` «Արտակարգ իրավիճակներում բնակչության պաշտպանության մասին» ՀՀ օրենքում համապատասխան փոփոխություններ և լրացումներ անելուց հետո ներկայացնելու նպատակահարմարության հարցը:

ՀՀ արտակարգ իրավիճակների նախարարությունը ՀՀ կառավարության աշխատակազմին ուղղված 22.11.2011թ №1/17/2475-11 գրությամբ նպատակահարմար է համարել «Ար​տա​կարգ իրավիճակնե​րում բնակ​չու​թյան պաշտ​պա​նու​թյան կար​գը հաստատելու մասին» ՀՀ կառավա​րու​թյան որոշ​ման նախագիծը շրջանառությունից հանելու և «Արտակարգ իրավիճակներում բնակչության պաշտպանության մասին» ՀՀ օրենքում նախատեսվող համապատասխան փոփոխություններ և լրացումներ կատարելուց հետո ներկայացնելու հարցը, որը ՀՀ վարչապետի 30.11.2011թ. №02/16.2/19330-11 հանձնարարականով ընդունվել է ի գիտություն:

2) 2-րդ կետ` «Պատերազմի ժամանակ բնակչության պաշտպանության համար անհրաժեշտ համապատասխան տեխնիկայով և սարքավորումներով հագեցած ինժեներական, քիմիական, ճառագայթային պաշտպանության ստորաբաժանում-ների հիմնում և դրանց հետագա զարգացման ապահովում»:

Նշված միջոցառման իրականացման ժամկետներն ըստ փուլերի սահմանված են եղել`

ա. 2011թ - ծրագրի մշակում,

բ. 2012թ - ծրագրի ներկայացում ՀՀ կառավարության հաստատմանը, ծախսերի ընդգրկում միջնաժամկետ ծախսային ծրագրում,

գ. 2013թ - ծրագրի իրականացում:

Միջոցառման կատարումն ապահովելու նպատակով սահմանված ժամկետում մշակվել է «Պատերազմի ժամանակ բնակչության պաշտպանության համար անհրաժեշտ համապատասխան տեխնիկայով և սարքավորումներով հագեցած ինժեներական, քիմիական, ճառագայթային պաշտպանության ստորաբաժանում-ների հիմնման և դրանց հետագա զարգացման ապահովման ծրագիրը հաստատելու մասին» ՀՀ կառավարության որոշման նախագիծ: 
Նախագիծը սահմանված կարգով համաձայնեցվել է շահագրգիռ պետական մարմինների հետ: 

Հաշվի առնելով շահագրգիռ պետական մարմինների կարծիքները, ինչպես նաև «Հայաստանի փրկարար ծառայության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքով (ՀՕ-305-Ն) և ՀՀ կառավարության 2012թ մարտի 1-ի «ՀՀ արտակարգ իրավիճակների նախարարության աշխատակազմի փրկարար ծառայության կանոնադրությունը և կառուցվածքը հաստատելու, ՀՀ կառավարության 2008թ մայիսի 15-ի №531-Ն որոշման մեջ լրացումներ ու փոփոխություններ կատարելու և ՀՀ կառավարության 2005թ մայիսի 19-ի №634-Ն որոշումն ուժը կորցրած ճանաչելու մասին» №279-Ն որոշմամբ պայմանավորված` ՀՀ արտակարգ իրավիճակների նախարարությունում նախատեսվող կառուցվածքահաստիքային փոփոխությունները, նախագիծը սկզբունքորեն վերամշակվել է և ներկայումս գտնվում է շահագրգիռ մարմինների հետ երկրորդ անգամ համաձայնեցման փուլում:

Համաձայն ՀՀ վարչապետի 2011թ դեկտեմբերի 21-ի «ՀՀ 2013թ. բյուջետային գործընթացը սկսելու մասին» №1240-Ն որոշմամբ հաստատված՝ 2013-2015թթ պետական միջնաժամկետ ծախսերի ծրագրի նախագծի մշակման աշխատանքների իրականացման ժամանակացույցով ՀՀ ֆինանսների նախարարություն միջնաժամկետ ծախսերի ծրագրերի հայտերի ներկայացման վերջնաժամկետ է սահմանվել 2012թ մարտի 6-ը և քանի որ Նախագիծը ՀՀ կառավարության կողմից դեռևս չի ընդունվել, Ծրագրի ծախսերը հնարավոր չի եղել ընդգրկել 2013-2015թթ պետական միջնաժամկետ ծախսերի ծրագրում և հետևաբար` Նախագծի ընդունման պայմաններում, 2013թ-ին այն կմնա առանց համապատասխան ֆինանսական ապահովման:

2. Որոշման 1-ին հավելվածի «III. ՀՀ արտակարգ իրավիճակների նախարարության գործունեության հիմնական ռազմավարական խնդիրների կատարումն ապահովող միջոցառումները» բաժնի 11-րդ կետով նախատեսվում է`

«11. Հասարակական և կամավորական փրկարարական շարժում հիմնելու և հետագա զարգացումն ապահովելու նպատակով անհրաժեշտ է`

1) ուսումնասիրել հանրապետությունում գործող հասարակական և կամավորական փրկարար ուժերը, այդ թվում` ուսանողական, կատարել հաշվառում ու ստեղծել տվյալների բազա,
2) Եվրոպական օրինակով ստեղծել համայնքային և միջհամայնքային փրկարարական ուժեր և ապահովել դրանց մշտական պատրաստականությունը,

3) հիմնել պատանի հրշեջ-փրկարարական շարժում,

4) հիմնել հրշեջ-փրկարարական կամավորական շարժում,

5) ապահովել հասարակական, կամավորական, համայնքային, միջհամայնքային, պետական հրշեջ-փրկարարական կազմավորումների փոխհամաձայնեցված գործողությունների համար անհրաժեշտ հմտությունների մշտական զարգացում:»:

Համաձայն ՀՀ կառավարության 2011թ հունվարի 13-ի «ՀՀ կառավարության 2011թ գործունեության միջոցառումների ծրագիրը և գերակա խնդիրները հաստատելու մասին» №111-Ն որոշման 2-րդ հավելվածի 18-րդ կետի` իրականացվել են հետևյալ միջոցառումները`

1) ուսումնասիրվել է միջազգային կամավորական շարժման փորձը,

2) հաշվառվել են ՀՀ-ում առկա հասարակական և կամավորական փրկարար ջոկատները և ստեղծվել է տվյալների բազա, 

3) ՀՀ-ում առավել խոցելի համայնքներում արտակարգ իրավիճակներին արագ արձագանքման նպատակով կամավորական փրկարարական միավորումների ձևավորման, ինչպես նաև ՀՀ-ում հասարակական և կամավորական փրկարարական շարժում հիմնելու ու հետագա զարգացումն ապահովելու նպատակով մշակվել է «Հասարակական և կամավորական փրկարարական շարժման ստեղծման և հետագա զարգացման հայեցակարգը հաստատելու մասին» ՀՀ կառավարության որոշման նախագիծ, որը ՀՀ կառավարության քննարկմանը ներկայացնելու համար չունի իրավական հիմնավորում:

 
Առաջարկվող լուծումները

1. Որոշման 2-րդ հավելվածում ավելացնել նոր` «Հասարակական և կամավորական փրկարարական շարժման ձևավորում և հետագա զարգացման ապահովում» միջոցառում, որի իրականացման նպատակով ըստ տարիների նախատեսել` համապատասխան հայեցակարգի մշակում, 2012-2013թթ-ին` հայեցակարգի ներկայացում ՀՀ կառավարության հաստատմանը, 2014-2016թթ` հայեցակարգով նախատեսված միջոցառումների իրականացում:
2. Որոշման 2-րդ հավելվածով նախատեսված` «Բնակչության պաշտպանության միասնական համակարգի ձևավորում և հետագա զարգացման ապահովում» միջոցառման իրականացման նպատակով ըստ տարիների նախատեսել` համապատասխան հայեցակարգի մշակում, 2012-2013թթ-ին` հայեցակարգի ներկայացում ՀՀ կառավարության հաստատմանը, 2014-2016թթ` հայեցակարգով նախատեսված միջոցառումների իրականացում:
3. Որոշման 2-րդ հավելվածով նախատեսված` «Պատերազմի ժամանակ բնակչության պաշտպանության համար անհրաժեշտ համապատասխան տեխնիկայով և սարքավորումներով հագեցած ինժեներական, քիմիական, ճառագայթային պաշտպանության ստորաբաժանումների հիմնում և դրանց հետագա զարգացման ապահովում» միջոցառման իրականացման նպատակով ըստ տարիների նախատեսել` ծրագրի մշակում, 2012-2013թթ-ին` ծրագրի ներկայացում ՀՀ կառավարության հաստատմանը, 2014-2016թթ` ծախսերի ընդգրկում միջնաժամկետ ծախսային ծրագրում, ծրագրի իրականացում:
Ակնկալվող արդյունքը
Հստակեցնել Որոշման 2-րդ հավելվածի միջոցառումները և դրանց իրականացման ժամկետները, ապահովել նախատեսված միջոցառումների իրականացումը:

